
GOUVÈNÈ HOCHUL BAY NOUYÒKÈ YO MIZAJOU SOU KALITE LÈ A AK CHALE 
EKSTRÈM  

  
Konsèy Sante sou Kalite Lè a an vigè jodi a ak demen pou rejyon Long Island ak 

Vil Nouyòk  
  

Konsèy sou chalè yo an vigè nan kèk pati nan rejyon Southern Tier, Mohawk 
Valley, Distri Kapital la, Mid-Hudson, Vil Nouyòk ak Long Island  

  
Tanperati yo santi ka depase 37 degre (100 degre F) madi ak mèkredi  

  
Pak Eta yo ouvè pou orè pwolonje nan lye pou naasyon ak refwadisman yo  

  
  

Jodi a, Gouvènè Kathy Hochul te bay Nouyòkè yo mizajou sou kalite lè a ak kondisyon 
chalè ekstrèm ki kontinye ap frape tout Eta a. Depatman Konsèvasyon Anviwònmantal 
(Department of Environmental Conservation, DEC) ak Depatman Sante (Department of 
Health, DOH) Eta Nouyòk te pibliye Konsèy Sante sou Kalite Lè a pou jodi a, 29 jiyè, ak 
demen, 30 jiyè, soti 11 a.m. rive 11 p.m. pou ozòn nan rejyon Long Island ak 
Metwopoliten Vil Nouyòk. Avi sou chalè yo an vigè nan kèk pati nan rejyon Southern 
Tier, Mohawk Valley, Capital District, Mid-Hudson, Vil Nouyòk ak Long Island. Tanperati 
yo ap santi ap nan 32 degre C (90 degre F) yo nan yon bon pati nan eta a epi yo ka 
depase 37 degre C (100 degre F) nan kèk pati nan rejyon Mid-Hudson, Long Island ak 
Vil Nouyòk madi ak mèkredi.  
  
"Pandan tanperati ki wo ak move kalite lè a ap afekte kèk pati nan eta nou an, n ap pran 
mezi pou asire sekirite Nouyòkè yo", Gouvènè Hochul te deklare. "Chalè se premye 
kòz lanmò akòz move tan ekstrèm nan Eta Nouyòk, epi mwen ankouraje tout moun pou 
yo pran prekosyon ki apwopriye pou pwoteje tèt yo, fanmi yo ak vwazen nou yo ki pi 
vilnerab."  
  
Mèkredi, gen posiblite pou gwo loraj lokalman ak van ki ka fè dega nan rejyon Mohawk 
Valley, Southern Tier, Distri Kapital la, Mid-Hudson, Vil NY ak Long Island anvan yon 
fwon frèt ki pral pote lè pi fre pandan wikenn nan. Jedi, gen posiblite pou gwo lapli 30 - 
90 cm (1 a 3 pous) ak kantite lokalman pi wo ki ka lakòz inondasyon toudenkou sitou 
nan rejyon Mid-Hudson, Long Island ak Vil Nouyòk.  
  



Se pou Konsyan sou Kalite Lè a  

• Chalè pandan ete a ka mennen nan fòmasyon ozòn nan nivo tè a epi Gouvènè 
Hochul ankouraje Nouyòkè yo pou yo Konsyan sou Kalite Lè a pou ede pwoteje 
sante piblik la. DEC ak DOH bay konsèy sou Kalite Lè a lè meteowològ DEC yo 
prevwa nivo polisyon ozòn oswa ti patikil piti yo ki prevwa depase yon Endis 
Kalite Lè (Air Quality Index, AQI) ki se yon valè 100, epi yo konsidere kòm 
'malsen pou gwoup sansib yo.' Moun, espesyalman moun ki gen maladi 
kadyovaskilè ak moun ki gen maladi respiratwa (tankou opresyon), timoun piti, 
moun ki fè egzèsis deyò, ak moun ki patisipe nan travay wòdpòte deyò ta dwe 
konsidere limite aktivite fizik difisil deyò lè nivo ozòn yo pi wo (jeneralman nan 
apremidi ak kòmansman sware yo). Lè nivo ozòn ekstèn yo elve, ale anndan kay 
yo pral abityèlman redwi ekspozisyon an. Moun ki ap eksperimante sentòm 
tankou esoufleman, doulè nan pwatrin oswa tous yo ta dwe konsidere konsilte 
doktè pa yo.  

• DEC ankouraje Nouyòkè yo tcheke airnow.gov pou enfòmasyon egzat sou 
previzyon ak kondisyon kalite lè a. Enskri pou resevwa Avètisman sou Kalite 
lè atravè DEC Delivers, vizite dec.ny.gov pou previzyon ki ajou ak enfòmasyon 
sou nivo endis kalite lè, ak sit entènèt DOH pou enfòmasyon sou risk sante ak 
prekosyon ki gen rapò ak kalite lè a.  

  
Gid sou Chalè Ekstrèm  

• Tanperati ki wo ak imidite ka danjere pou granmoun aje, timoun piti, moun ki 
travay deyò ak moun ki gen pwoblèm sante pre-egzistan tankou obezite, maladi 
kè ak dyabèt.  

• Siy maladi ki gen rapò ak chalè yo se vètij, endispozisyon, kè plen, vomisman, 
pipi mwens ak respirasyon rapid.  

-Konsèy pou rete an sekirite nan chalè ekstrèm:  
-Rete idrate  
-Evite limyè solèy dirèk  
-Chèche èkondisyone oubyen lonbray  
-Evite aktivite deyò ki mande anpil efò, sitou pandan lè ki pi cho nan 
jounen an.  
-Pran nouvèl granmoun nan fanmi w ak vwazen w yo.  
-Chèche swen medikal imedyatman si w ap santi nenpòt sentòm maladi ki 
gen rapò ak chalè.  

• Moun ki gen pwoblèm kè oswa poumon (tankou opresyon), timoun piti, 
granmoun aje ak nenpòt moun ki fè egzèsis oswa travay di deyò ta dwe eseye 
limite aktivite deyò lè nivo ozòn yo wo (anjeneral nan apremidi rive nan 
kòmansman aswè).  

• Si ou gen sentòm tankou souf kout, doulè nan pwatrin, oswa tous, ou ta dwe pale 
ak doktè ou.  

• Chalè ekstrèm se prensipal kòz lanmò ki gen rapò ak move tan nan Etazini. 
Maladi ki gen rapò ak chalè ki pi komen yo se kou chalè (kou solèy), gwo fatig 
akòz chalè, kranp akòz chalè ak gratèl akòz chalè. Aprann plis sou maladi ki gen 
rapò ak chalè, tankou siy ak sentòm ak kilè pou w aji sou paj wèb konsèy sou 
chalè ekstrèm Depatman Sante Eta a.  

• Ou ka lokalize tou sant refwadisman tou pre w isit la.  

  
Tablodbò Chalè  

• Depatman an lanse yon nouvo zouti pou ede Nouyòkè yo konprann risk yo 
genyen akoz chalè ekstrèm.  

• Tablodbò Risk Chalè ak Maladi Eta Nouyòk la itilize done an tan reyèl pou ede 
kominote yo ak moun k ap pran desizyon yo.  

• Responsab lekòl yo, anplwayè yo ak lòt moun ki pran desizyon yo ka itilize li pou 
gide planifikasyon ki gen rapò ak chalè, tankou ajiste aktivite deyò oswa ouvèti 
sant refwadisman.  

• Zouti a fè pati efò jeneral Depatman an pou adapte ak enpak chanjman klimatik 
yo.  

  
Sekirite pou bèt kay  
Moun Nouyòk yo ta dwe planifye tou pou pran swen bèt kay yo an konsekans pou asire 
sekirite yo pandan peryòd chalè ekstrèm yo:  

• Bay ase dlo anndan kou deyò.  
• Limite aktivite deyò yo, epi si w ap fè aktivite deyò, repoze w nan zòn ki gen 

lonbray regilyèman.  
• Fè atansyon ak tanperati twotwa a — sifas cho yo ka boule pat yo, kidonk 

konsidere mache sou zèb oswa itilize bòt nan pye bèt yo.  
• Pa janm kite bèt kay nan machin san siveyans lè chalè a reprezante yon risk.  
• Konnen siy kout chalè lakay bèt kay, tankou alètman eksesif, bave, letaji, 

vomisman ak trbichman.  

  
Orè pwolonje nan Pak Eta yo  
Biwo Pak, Lwazi ak Prezèvasyon Istori Eta Nouyòk la te pwolonje orè nan sant pisin ak 
refwadisman eta a ak lòt pak eta yo pandan vag chalè aktyèl la pou ede Nouyòkè yo 
konbat chalè a. Move tan ka afekte disponibilite pou naje, chanjman nan kondisyon dlo 
a oswa mank de pèsonèl. Tanpri tcheke sitwèb Pak Eta parks.ny.gov oswa rele pak ou 
vle vizite a dirèkteman pou konfime si li disponib.  
  
Etablisman ki gen pisin nan Pak Eta nou pral site la yo ap ouvè pandan orè pwolonje 
yo:  
  
Long Island  

• Pak Eta Jones Beach: Teren 6, Sant Komèsyal Santral ak Teren 2; tan pou naje 
pwolonje jiska 8:00 p.m. madi ak mèkredi  

• Pak Eta Robert Moses: Teren 2 ak 5; tan pou naje pwolonje jiska 8:00 p.m. madi 
ak mèkredi  

• Pak Eta Sunken Meadow: Plaj Prensipal; tan pou naje pwolonje jiska 8:00 p.m. 
madi ak mèkredi  

• Pak Eta Hither Hills: tan pou naje pwolonje jiska 7:00 p.m. madi ak mèkredi  
• Pak Eta Heckscher: tan pou naje pwolonje jiska 7:00 p.m. madi ak mèkredi  
• Pak Eta Wildwood: tan pou naje pwolonje jiska 7:30 p.m. madi ak mèkredi  

  
Hudson Valley  

• Pak Eta Bear Mountain: tan pou naje pwolonje jiska 6:30 p.m. madi ak mèkredi  
• Pisin Pak Eta Franklin D. Roosevelt: tan pwolonje jiska 7 p.m. madi ak mèkredi  
• Pak Eta Lak Tiorati: tan pou naje pwolonje jiska 6:45 p.m. madi ak mèkredi  
• Pak Eta Lake Welch: tan pou naje pwolonje jiska 6:45 p.m. madi ak mèkredi  
• Pisin Pak Eta Lak Rockland: tan pou naje pwolonje jiska 6:30 p.m. madi ak 

mèkredi  
• Lake Minnewaska: tan pou naje pwolonje jiska 7:15 p.m. madi ak mèkredi  
• Lake Minnewaska-Awosting: tan pou naje pwolonje jiska 6:30 p.m. madi ak 

mèkredi  

  
Vil Nouyòk  

• Pak Eta Gantry Plaza: Yo enstale sistèm awozaj ak vantilatè a vapè toupatou 
nan pak la  

• Pak Eta Denny Farrell Riverbank: pisin andedan ak deyò, tan pou naje pwolonje 
jiska 8 p.m. madi ak mèkredi  

  
Capital District  

• Pak Eta Lak Taghkanic: tan pou naje pwolonje jiska 7:00 p.m. madi ak mèkredi  
• Pak Eta Taconic-Copake: tan pou naje pwolonje jiska 8 p.m madi ak mèkredi  
• Pisinn pou Timoun Taconic: tan pou naje pwolonje jiska 8:00 p.m. madi ak 

mèkredi  
• Pak Eta Saratoga Spa: Pisin Peerless ak Victoria pwolonje jiska 7:00 p.m. lendi, 

madi ak mèkredi  
• Pak Eta Grafton Lakes: tan pou naje pwolonje jiska 7:00 p.m. madi ak mèkredi  
• Pak Eta Moreau Lake: tan pou naje pwolonje jiska 7:00 p.m. madi ak mèkredi  
• Pak Eta Mine Kill: tan pou naje pwolonje jiska 7:00 p.m. madi ak mèkredi  
• Pak Eta Lak Thompson/Thacher: tan pou naje pwolonje jiska 7:00 p.m. madi ak 

mèkredi  



  
Nouyòk Santral/Finger Lakes  

• Pak Eta Fair Haven Beach: tan pou naje pwolonje jiska 8:00 p.m. madi ak 
mèkredi  

• Pak Eta Taughannock Falls: tan pou naje pwolonje jiska 8:00 p.m madi ak 
mèkredi  

• Pak Eta Cayuga Lake: tan pou naje pwolonje jiska 7:00 p.m. madi ak mèkredi  
• Pisin nan Pak Eta Watkins Glen: tan pou naje pwolonje jiska 7:00 p.m. madi ak 

mèkredi  
• Pak Eta Robert Treman: tan pou naje pwolonje jiska 8:00 p.m madi ak mèkredi  

  
Rejyon Lwès Nouyòk  

• Pak Eta Delta Lake: tan pou naje pwolonje jiska 7:45 p.m. madi ak mèkredi  
• Pak Eta Fort Niagara: tan pou naje pwolonje jiska 8:00 p.m madi ak mèkredi  
• Pak Eta Beaver Island : tan pou naje pwolonje jiska 8:00 p.m madi ak mèkredi  

  
Anvan yo fè yon vwayaj, vizitè potansyèl yo ta dwe rele pak yo gen plan pou vizite a 
davans oubyen tcheke https://parks.ny.gov/parks/ pou lè pak la ouvè ak fonksyònman li. 
Chanjman nan tan an ak kondisyon dlo a ka afekte sitiyasyon natasyon an. Mizajou sou 
sitiyasyon pak yo disponib tou sou aplikasyon mobil gratis Parks Explore Eta Nouyòk 
pou aparèy iOS ak Android.  
  
Ajans Eta Nouyòk yo ap pran mezi epi fè rekòmandasyon pou reponn ak chalè yo 
prevwa a. Sa yo gen ladan:  
  
Divizyon Sekirite Teritwa ak Sèvis pou Ijans yo nan Eta Nouyòk (New York State 
Division of Homeland Security and Emergency Services) 
Biwo Jesyon Ijans (Office of Emergency Management, OEM) lan an kontak regilye ak 
manadjè ijans konte yo pou asire sant refwadisman yo disponib, epi pou ofri sipò ak 
konsèy sou risk chalè ekstrèm yo. Anplis de sa, ajans la ap fasilite preparasyon epi 
kowòdone konsèy ak kominikasyon ak patnè ajans Eta yo. Ou ka jwenn enfòmasyon 
sou kijan pou jere chalè ekstrèm sou entènèt. Pou resevwa alèt metewolojik ak alèt 
ijans an tan reyèl, yo ankouraje Nouyòkè yo pou yo voye non konte oswa awondisman 
yo a pa SMS nan nimewo 333111.  
  
Depatman Sèvis Piblik nan Eta Nouyòk (New York State Department of Public 
Service, DPS) la 
Depatman Sèvis Piblik (DPS) la ap siveye kondisyon sistèm elektrik yo ak sipèvize 
entèvansyon konpayi sèvis piblik pou nenpòt sitiyasyon ki ka prezante akòz chalè 
pandan semèn sa a. Kòm yon pati nan aktivite preparasyon anyèl pou ete a, anplwaye 
depatman an travay avèk tout konpayi sèvis piblik yo pou konfime ke yo pral satisfè 
demand kliyan yo yon fason serye pandan peryòd operasyon ete a. Baze sou revizyon 

https://gcc02.safelinks.protection.outlook.com/?url=https%3A%2F%2Fparks.ny.gov%2Fparks%2F&data=05%7C02%7CRicardo.Pelaez%40otda.ny.gov%7C5f8e2a1b9e13422f7cf108ddcecd7821%7Cf46cb8ea79004d108ceb80e8c1c81ee7%7C0%7C0%7C638894104366320743%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=f9%2FCuZ23QHu2tYz%2B%2FxSROsb7iFkzbN0%2Fg9SyorfPa20%3D&reserved=0
https://gcc02.safelinks.protection.outlook.com/?url=https%3A%2F%2Fwww.dhses.ny.gov%2Fextreme-heat&data=05%7C02%7CRicardo.Pelaez%40otda.ny.gov%7C5f8e2a1b9e13422f7cf108ddcecd7821%7Cf46cb8ea79004d108ceb80e8c1c81ee7%7C0%7C0%7C638894104366333601%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=xzgkwBjr5HHWLpoK19VjCov2fMIT5UCDsCpFi3Akh88%3D&reserved=0
https://gcc02.safelinks.protection.outlook.com/?url=https%3A%2F%2Fwww.dhses.ny.gov%2Femergency-alerts&data=05%7C02%7CRicardo.Pelaez%40otda.ny.gov%7C5f8e2a1b9e13422f7cf108ddcecd7821%7Cf46cb8ea79004d108ceb80e8c1c81ee7%7C0%7C0%7C638894104366346017%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=8cmi830VacldCz%2FvJI4pw%2FeC%2B4xVgUwMqJlRXYNZ7pY%3D&reserved=0

ak evalyasyon done sèvis piblik yo pa anplwaye yo, reyinyon ak chak konpayi sèvis 
piblik endividyèl yo ak Operatè Sistèm Endepandan Nouyòk la, anplwaye yo te jwenn 
ke sistèm transmisyon ak distribisyon elektrik eta a pare pou satisfè demann elektrik ete 
2025 la yon fason fyab.  
  
Sèvis piblik Nouyòk yo genyen apeprè 5,500 travayè ki disponib pou angaje, jan sa 
nesesè, nan evalyasyon domaj, entèvansyon, reparasyon, ak restorasyon atravè Eta 
Nouyòk, pou evènman move tan sa a. Pèsonèl ajans lan ap swiv travay sèvis piblik yo 
pandan tout evènman an epi sire sèvis piblik yo voye anplwaye apwopriye yo nan 
rejyon ki gen pi gwo enpak yo.  
  
Pandan vag chalè a, ogmantasyon itilizasyon aparèy elektrik tankou èkondisyone mete 
yon demann konsiderab sou sistèm elektrisite eta ak frekans tansyon ba oswa 
blakawout izole ka lakoz. Rekò a pou kalite izaj sa te etabli nan dat 19 jiyè 2013 lè li te 
atenn 33,956 megawat (yon megawat elektrisite se ase kouran pou alimante jiska 1,000 
kay gwosè mwayèn).  
  
Otorite Transpò Metwopoliten (Metropolitan Transportation Authority)  
Pou diminye enpak potansyèl sou sèvis la epi diminye tan entèvansyon pou evènman ki 
gen rapò ak chalè, NYC Transit pral mete an plas patwouy kont chalè pou ogmante 
enspeksyon ray tren yo yon fason pwo-aktif, epi mete plis pèsonèl ak ekipman, tankou 
jeneratè, nan zòn ki gen risk kle yo tankou sou-estasyon elektrik, sal machin, ak sal 
kominikasyon.  
  
Pou asire èkondisyone a ap fonksyone byen, yo pral enspekte wagon tren ak otobis 
metwo yo anvan yo mete yo an sèvis. Yo raple founisè sèvis transpò komen yo ke 
machin yo dwe gen èkondisyone ki fonksyone. Bis yo ak operatè yo ap pare pou nenpòt 
sipò ki nesesè ak metwo a oswa sèvis ijans lan. NYC Transit mete tou yon siveyans 
kontinyèl sou ray tren yo lè tanperati ray yo depase 37 degre Celsius (100 degre 
Fahrenheit) pou yo ka vijilan fas ak koub nan ray yo oswa lòt pwoblèm, epi li raple tout 
anplwaye HVAC (Chofaj, Vantilasyon ak Klimatizasyon) yo pou yo ka okipe nenpòt 
estasyon oswa espas travay ki cho.  
  
Ekip Wout Ray Long Island (Long Island Rail Road, LIRR) ak Wout Ray Metro-North 
(Metro-North Railroad) yo pral rasanble nan kote kle pou yo ka reponn rapidman ak 
pwoblèm ki gen rapò ak move tan an. Konpayi tren yo pral kontwole tanperati ray yo, 
deplwaye patwouy kont chalè pou enspekte ray yo pou nenpòt defo, epi mete plis 
pèsonèl nan Depatman Enèji a pou pwoteje sou-estasyon elektrik yo ak liy ayeryen yo. 
Ekip tren yo te resevwa enstriksyon pou rapòte nenpòt kondisyon tren ki bezwen 
atansyon.  
  
Pou kapab jwenn yon lis konplè sou alèt, avètisman, avi ak dènye previzyon meteyo yo, 
vizite sit entènèt Sèvis Meteyo Nasyonal la.  

  
###  

Lòt nouvèl disponib sou sit www.governor.ny.gov 

